ՀԻՄՆԱՎՈՐՈՒՄ
««Համաձայնեցված հայտարարագրի և ԱՊՊԱ կտրոնի ձևը, բովանդակությունը, լրացման հրահանգը, ԱՊՊԱ կտրոնի վնասված (խոտանված) լինելու չափանիշները, վնասված (խոտանված), կորած, հափշտակված կամ ոչնչացված ԱՊՊԱ կտրոնը նորով փոխարինման և ԱՊՊԱ կտրոնի և դրա ձևաթղթի հաշվառման կարգը» հաստատելու մասին» Հայաստանի Հանրապետության կառավարության որոշման ընդունման
««Համաձայնեցված հայտարարագրի և ԱՊՊԱ կտրոնի ձևը, բովանդակությունը, լրացման հրահանգը, ԱՊՊԱ կտրոնի վնասված (խոտանված) լինելու չափանիշները, վնասված (խոտանված), կորած, հափշտակված կամ ոչնչացված ԱՊՊԱ կտրոնը նորով փոխարինման և ԱՊՊԱ կտրոնի և դրա ձևաթղթի հաշվառման կարգը» հաստատելու մասին» Հայաստանի Հանրապետության կառավարության   որոշման ընդունումը պայմանավորված է  «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքի 5-րդ հոդվածի պահանջով: 
Նախագծի նպատակն է`  
1.
համաձայնեցված հայտարարագրի և ԱՊՊԱ կտրոնի  միասնական ձևի սահմանումը, որը կապահովի միասնականության, նույնականության և համակարգվածության հիմնական հատկանիշները, 
2.
համաձայնեցված հայտարարագրի և ԱՊՊԱ կտրոնի օգտագործման կանոնների սահմանումը, ինչը կնպաստի ԱՊՊԱ կտրոն չունեցող անձանց թվաքանակի հնարավորինս բացառմանը, 
3.
ԱՊՊԱ կտրոնի ու դրա ձևաթղթի միասնական հաշվառման սահմանումը, որը կապահովի Բյուրոյի, ապահովագրական ընկերությունների, ինչպես նաև ապահովագրական ընկերությունների մասնաճյուղերի (գործակալների) կողմից կտրոնի ձևաթղթերի շրջանառության  վերահսկելիությունը: 
Հայաստանի Հանրապետության 

կենտրոնական բանկի նախագահª                                             
 Արթուր Ջավադյան
ԵԶՐԱԿԱՑՈՒԹՅՈՒՆ
««Համաձայնեցված հայտարարագրի և ԱՊՊԱ կտրոնի ձևը, բովանդակությունը, լրացման հրահանգը, ԱՊՊԱ կտրոնի վնասված (խոտանված) լինելու չափանիշները, վնասված (խոտանված), կորած, հափշտակված կամ ոչնչացված ԱՊՊԱ կտրոնը նորով փոխարինման և ԱՊՊԱ կտրոնի և դրա ձևաթղթի հաշվառման կարգը» հաստատելու մասին» Հայաստանի Հանրապետության կառավարության   որոշման ընդունման դեպքում պետության եկամուտների նվազեցման կամ ծախսերի ավելացման մասին
««Համաձայնեցված հայտարարագրի և ԱՊՊԱ կտրոնի ձևը, բովանդակությունը, լրացման հրահանգը, ԱՊՊԱ կտրոնի վնասված (խոտանված) լինելու չափանիշները, վնասված (խոտանված), կորած, հափշտակված կամ ոչնչացված ԱՊՊԱ կտրոնը նորով փոխարինման և ԱՊՊԱ կտրոնի և դրա ձևաթղթի հաշվառման կարգը» հաստատելու մասին» Հայաստանի Հանրապետության կառավարության   որոշման ընդունման դեպքում պետության եկամուտների նվազեցում կամ ծախսերի ավելացում տեղի չի ունենա: 
Հայաստանի Հանրապետության 

կենտրոնական բանկի նախագահª                                              
Արթուր Ջավադյան
ՏԵՂԵԿԱՆՔ
««Համաձայնեցված հայտարարագրի և ԱՊՊԱ կտրոնի ձևը, բովանդակությունը, լրացման հրահանգը, ԱՊՊԱ կտրոնի վնասված (խոտանված) լինելու չափանիշները, վնասված (խոտանված), կորած, հափշտակված կամ ոչնչացված ԱՊՊԱ կտրոնը նորով փոխարինման և ԱՊՊԱ կտրոնի և դրա ձևաթղթի հաշվառման կարգը» հաստատելու մասին» Հայաստանի Հանրապետության կառավարության   որոշման ընդունման կապակցությամբ այլ օրենքներում փոփոխություններ կամ լրացումներ կատարելու մասին
««Համաձայնեցված հայտարարագրի և ԱՊՊԱ կտրոնի ձևը, բովանդակությունը, լրացման հրահանգը, ԱՊՊԱ կտրոնի վնասված (խոտանված) լինելու չափանիշները, վնասված (խոտանված), կորած, հափշտակված կամ ոչնչացված ԱՊՊԱ կտրոնը նորով փոխարինման և ԱՊՊԱ կտրոնի և դրա ձևաթղթի հաշվառման կարգը» հաստատելու մասին» Հայաստանի Հանրապետության կառավարության   որոշման ընդունման կապակցությամբ ՀՀ կառավարության այլ որոշումներում փոփոխություններ կամ լրացումներ կատարելու անհրաժեշտություն չի առաջանա:
Հայաստանի Հանրապետության
կենտրոնական բանկի նախագահª

ՏԵՂԵԿԱՆՔ
««Համաձայնեցված հայտարարագրի և ԱՊՊԱ կտրոնի ձևը, բովանդակությունը, լրացման հրահանգը, ԱՊՊԱ կտրոնի վնասված (խոտանված) լինելու չափանիշները, վնասված (խոտանված), կորած, հափշտակված կամ ոչնչացված ԱՊՊԱ կտրոնը նորով փոխարինման և ԱՊՊԱ կտրոնի և դրա ձևաթղթի հաշվառման կարգը» հաստատելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ գերատեսչությունների առաջարկությունների ու դիտողությունների վերաբերյալ
	Հ/հ
	Առաջարկության հեղինակը
	Առաջարկության բովանդակությունը
	Կենտրոնական բանկի դիրքորոշումը

	1.
	ՀՀ ոստիկանություն 
	1.Նախագծով հաստատվող կարգի 29-րդ կետի «գ» ենթակետում, հավելված 1-ով հաստատվող համաձայնեցված հայտարարագրի «Ավտոտրանսպորտային միջոց «Ա» և «Ավտոտրանսպորտային միջոց «Բ» սյունակների 5-րդ կետի 4-րդ և 5-րդ տողերում «գրանցման» բառը փոխարինել «հաշվառման» բառով, իսկ նույն կետի 3-րդ տողում, հավելված 3-ով հաստատվող կտրոնի դարձերեսում «Նույնականացման» և հավելված 2-ի 5-րդ կետում «Նույնականացուցիչ» բառերը փոխարինել «Նույնացման» բառով:
2. Նախագծի 5-րդ կետով սահմանված հավելված 1-ի 2-րդ սյունակի 2-րդ կետում «Հանդիպակաց ճանապարհ դուրս գալը» բառերը փոխարինել «Հանդիպակաց երթևեկության գոտի դուրս գալը» բառերով:
3. Նույն հավելվածի 2-րդ սյունակի 3-րդ կետում «Հետ ընթանալը» բառերը փոխարինել «Հետընթաց կատարելը» բառերով:
4. Նույն հավելվածի 2-րդ սյունակի 8-րդ կետից հանել «Շարքերի» բառը:
5. Նույն հավելվածի 2-րդ սյունակի  10-րդ կետում «Կանգառ» ազդանշանի տակ կանգնելը» բառերը փոխարինել «Լուսացույցի կամ կարգավորողի արգելող ազդանշանի դեպքում կանգնելը» բառերով:
6. Նույն հավելվածի 2-րդ սյունակի 15-րդ կետում «մտնելը» բառը փոխարինել «մուտք գործելը» բառերով, իսկ 19-րդ կետում «երթուղային տրանսպորտի համար» բառերը` «ընդհանուր օգտագործման տրանսպորտային միջոցի» բառերով:
  Առաջարկությունները պայմանավորված են նախագծում օգտագործվող հասկացությունները «Ճանապարհային երթևեկության անվտանգության ապահովման մասին» ՀՀ օրենքին և ՀՀ կառավարության 2007 թվականի հունիսի 28-ի «Հայաստանի Հանրապետության ճանապարհային երթևեկության կանոնները և տրանսպորտային միջոցների շահագործումն արգելող անսարքությունների և պայմանների ցանկը հաստատելու մասին» թիվ 955-Ն որոշմանը համապատասխանեցնելու անհրաժեշտությամբ:
	Բոլոր դիտողություններն ու առաջարկություններն ընդունված են 



	2.
	ՀՀ արդարադատության նախարարություն
	Նախագծի վերնագիրն ու նախագծի 1-ին կետով հաստատվող կարգի /այսուհետ`կարգ/  2-րդ կետում նշված <<ստորև>> բառն անհրաժեշտ է փոխարինել <<սույն կետում նշված>> բառերով նկատի ունենալով <<Իրավական ակտերի մասին>> ՀՀ օրենքի 43-րդ հոդվածի 7-րդ մասով  սահմանված պահանջը, որի համաձայն նույն կամ այլ իրավական ակտին հղումները պետք է կատարվեն հստակ և ուղղակի։ Արգելվում է կատարել անորոշ հղումներ, մասնավորապես չեն կարող առանձին կիրառվել <<վերոհիշյալ>>, <<նման>>, <<նշված>>, <<սրանով>>, <<ստորև>> և այլ հղումներ։

	Ընդունվել է:

Կատարվել են համապատասխան փոփոխություններ:

	3.
	ՀՀ արդարադատության նախարարություն
	Կարգի 2-րդ կետի 1-ին ենթակետում նշված <<տուժած անձ>> բառերն անհրաժեշտ է փոխարինել <<տուժող (տուժած անձ)>> բառերով համաձայն օրենքի 3-րդ հոդվածով սահմանված հասկացությանը։ Միաժամանակ, օրենքի 3-րդ հոդվածով տուժող  /տուժած անձ/  է  համարվում ոչ միայն գույքին վնասներ պատճառված, այլ նաև անձնական վնասներ կրած ցանկացած անձ։ Այդ իսկ առումով հիմնավորման կարիք ունի կարգի 2-րդ կետի 1-ին ենթակետի հասկացության մեջ <<անձնական>> բառը չնախատեսելը։
	Ընդունվել է մասամբ:

«Տուժած անձ» բառերը փոխարինվել են «տուժող (տուժած անձ)» բառերով: Ինչ վերաբերում է «տուժած անձ» հասկացության մեջ անձնական վնասները չնախատեսելուն, ապա Օրենքը նման հնարավորություն ընձեռում է («Սույն օրենքում, ինչպես նաեւ դրա հիման վրա ընդունված իրավական այլ ակտերում (եթե դրանցում այլ բան սահմանված չէ)...»): Իսկ այդպիսի տարբերվող սահմանում տալը պայմանավորված է առավել հեշտ կարգավորման անհրաժեշտությամբ, քանի որ սույն կարգի առարկա են միայն այն ապահովագրական պատահարները, որոնց հետեւանքով առաջացել են գույքային վնասներ: 



	4.
	ՀՀ արդարադատության նախարարություն
	Կարգի 3-րդ կետից անհրաժեշտ է հանել ՀՀ կենտրոնական բանկի նորմատիվ իրավական ակտին տրված հղումը նկատի ունենալով <<Իրավական ակտերի մասին>> ՀՀ օրենքով սահմանված պահանջները, որոնց համաձայն արգելվում է իրավական ակտում հղում կատարել ավելի ցածր իրավաբանական ուժ ունեցող իրավական ակտին։

	Ընդունվել է:

Նշված բառերը հանվել են:

	5.
	ՀՀ արդարադատության նախարարություն
	Կարգի 8-րդ կետում և 19-րդ կետում առկա է ներքին հակասություն, մասնավորապես` կարգի 8-րդ կետում խոսքը գնում է <<շտրիխ կոդ>>-ի մասին, իսկ 19-րդ կետում` <<կտրոնի ձևաթղթի կոդ>>-ի մասին։ Այդ առումով անհրաժեշտ է վերջիններս նույնականացնել կամ հստակեցնել։ Սույն դիտողությունը բխում է <<Իրավական ակտերի մասին>> ՀՀ օրենքի 36-րդ հոդվածի 4-րդ մասով սահմանված պահանջից, որի համաձայն նորմատիվ իրավական ակտում միևնույն հաuկացությունը uահմանելիu կամ միևնույն միտքն արտահայտելիu պետք է կիրառվեն միևնույն բառերը, տերմինները կամ բառակապակցությունները` որոշակի հերթականությամբ։ Իրավական ակտում տարբեր հաuկացությունները չեն կարող oգտագործվել միևնույն տերմինով:


	Ընդունվել է:

Կատարվել են համապատասխան փոփոխություններ:

	6.
	ՀՀ արդարադատության նախարարություն
	Կարգի 19-րդ կետում նշված <<AA>> սերիան անհրաժեշտ է փոխարինել <<ԱԱ>> սերիայով նկատի ունենալով <<Իրավական ակտերի մասին>> ՀՀ օրենքի 36-րդ հոդվածի 1-ին մասով սահմանված պահանջը:
	Չի ընդունվել:

Կարծում ենք, որ «Իրավական ակտերի մասին» ՀՀ օրենքի հիշյալ դրույթը վերաբերում է իրավական ակտի բովանդակությանը, մինչդեռ այստեղ խոսքը ԱՊՊԱ կտրոնի ձևի մասին է (ի դեպ լատինական տառերեն է օգտագործվում օրինակ անձնագրի սերիայում): Սերիայում լատինական տառերի կիրառման անհրաժեշտությունը պայմանավորված է այն հանգամանքով, որ նախատեսվում է մոտակա ապագայում ՀՀ-ի անդամագրումը «Green card» համակարգին, ուստի ոչ լատինատառ ԱՊՊԱ կտրոնը կարող է խնդիրներ առաջացնել այդ համակարգի մյուս երկրների կողմից դրանց փոխճանաչման գործընթացում: 



	7.
	ՀՀ արդարադատության նախարարություն
	Կարգի 12-րդ և 13-րդ  կետերում, ինչպես նաև կարգի ամբողջ տեքստում  նշված <<վնասված>> և <<խոտանված>> տերմիններն անհրաժեշտ է համապատասխանեցնել օրենքի 5-րդ հոդվածի 9-րդ մասով սահմանված պահանջին, որի համաձայն վերոհիշյալ տերմիններն ունեն միևնույն նշանակությունը։ 

Նույն կետով նախատեսվում է, որ ապահովադիրը պետք է տեղեկացնի կտրոնի վնասման, խոտանման, կորստի, հափշտակման կամ ոչնչացման մասին ապահովագրական ընկերությանը անհապաղ, բայց ոչ ուշ քան հաջորդ աշխատանքային օրը։ Մինչդեռ, օրենքի 5-րդ հոդվածի 9-րդ մասով նախատեսվում է, վերջինիս մասին հայտնել պայմանագրում նշված ժամկետում։ Բացի այդ, գտնում ենք, որ ապահովադրի կողմից կտրոնի վնասման, խոտանման, կորստի, հափշտակման կամ ոչնչացման մասին ապահովագրական ընկերությանը այդ մասին տեղեկացնելու ժամկետը բավականին կարճ է։ Միաժամանակ, նշված կետով նախատեսվում է ներկայացնել միայն վնասված, խոտանված կտրոնները նորով փոխարինելու նպատակով, սակայն չի կարգավորվում կտրոնի կորստի կամ հափշտակման կամ ոչնչացման հետևանքով կտրոնը նորով փոխարինելու ընթացակարգը։

	Ընդունվել է:

«Վնասված» եւ «խոտանված» եզրույթները նույնացվել են: Ապահովադրի կողմից կտրոնի վնասման, խոտանման, կորստի, հափշտակման կամ ոչնչացման մասին ապահովագրական ընկերությանը տեղեկացնելու ժամկետը երկարացվել է, որին համապատասխան էլ Օրենքի համաձայն՝ ԱՊՊԱ պայմանագրերում պետք է սահմանվեն տեղեկացման ժամկետները: Կարգով կարգավորված է կտրոնի կորստի կամ հափշտակման կամ ոչնչացման հետևանքով կտրոնը նորով փոխարինելու ընթացակարգը։

	8.
	ՀՀ արդարադատության նախարարություն
	Կարգի 3-րդ գլխում <<ՀԱՇՎԱՌՈՒՄԸ>> բառն անհրաժեշտ է փոխարինել <<ՀԱՇՎԱՌՄԱՆ ԿԱՐԳԸ>> բառերով նկատի ունենալով նախագծի 1-ին կետով հաստատվող կարգի վերնագիրը։

	Ընդունվել է:

Կատարվել են համապատասխան փոփոխություններ:


	9.
	ՀՀ արդարադատության նախարարություն
	Կարգի 23-րդ կետում <<յուրաքանչյուր անգամ>> արտահայտությունը հստակեցման կարիք ունի, նախատեսելով ձևաթղթերի ստացման հստակ ժամանակահատված։
	Ընդունվել է:

Հստակեցվել է, որ խոսքը վերաբերում է յուրաքանչյուր անգամ ապահովագրական ընկերության կողմից Բյուրոյից ձեւաթղթեր ստանալու համար դիմելուն: Իսկ այդպիսի դիմում ստանալու պարբերականություն սահմանելու անհրաժեշտություն չկա, քանի որ ընկերություններն յուրաքանչյուր անգամ դիմում ներկայացնելիս հաշվետվություն են տրամադրելու նախկինում ստացած կտրոնների օգտագործման մասին:



	10.
	ՀՀ արդարադատության նախարարություն
	Կարգի 28-րդ կետում հստակեցման կարիք ունի <<Այնուհետև այդ ակտերը արխիվացվում են>> արտահայտությունը։
Կարգով անհրաժեշտ է նախատեսել նաև այն հարաբերությունները, որոնք կապված կլինեն  միևնույն ժամանակ մի քանի ավտոմեքենաների կողմից կատարած վթարի հետ: Պարզ չէ թե վերոհիշյալ դեպքում քանի համաձայնեցված հայտարարագիր է լրացվում, Եթե մեկ համաձայնեցված հայտարարագրով նախատեսվում են վթարի ենթարկված միայն երկու մեքենաներն ու իրենց վարորդները: Նպատակահարմար ենք գտնում վերանայել համաձայնեցված հայտարարագրի ձևը  նախատեսելով մի քանի ավտոմեքենաներ և դրանց վարորդներին:
	Ընդունվել է մասամբ:

Հիշյալ արտահայտությունը հստակեցվել է: Ինչ վերաբերում է միաժամանակ մի քանի ավտոտրանսպորտային միջոցներով կատարված վթարի դեպքերի չկարգավորմանը, ապա դա պայմանավորված է այն հանգամանքով, որ Օրենքով  թույլատրվում է համաձայնեցված հայտարարագիր լրացնելու կարեւորագույն պայման է ապահովագրական պատահարում միայն երկու ավտոտրանսպորտային միջոցների ներգրավված լինելը:



	11.
	ՀՀ արդարադատության նախարարություն
	Կարգի հավելված 1-ում /այսուհետ` հավելված/ նշված <<հասցե>> բառն անհրաժեշտ է փոխարինել <<բնակության վայր>> բառերով համաձայն ՀՀ քաղաքացիական օրենսգրքով սահմանված պահանջների։։ Միաժամանակ, հավելվածում նշված ծանոթագրություններն անհրաժեշտ է հանել նկատի ունենալով <<Իրավական ակտերի մասին>> ՀՀ օրենքի 45-րդ հոդվածի 12-րդ մասով սահմանված պահանջի համաձայն նորմատիվ իրավական ակտում բացատրություններ կամ ծանոթագրություններ  չեն տրվում։ Բացատրությունների կամ ծանոթագրությունների տեքստը տրվում է  առանձին կետերի, ենթակետերի կամ պարբերությունների տեսքով։

	Ընդունվել է:

Կատարվել են համապատասխան փոփոխություններ:

	12.
	ՀՀ արդարադատության նախարարություն
	Հավելվածի 4-րդ կետում <<ԱՊ-ի վկաները>> բառերը նպատակահարմար է փոխարինել <<ԱՊ-ի ականատեսները>> բառերով, քանի որ ՀՀ քաղաքացիական դատավարության օրենսգրքի 44-րդ հոդվածի և ՀՀ քրեական դատավարության օրենսգրքի 86-րդ հոդվածի համաձայն վկա կարող է լինել ցանկացած անձ, որին հայտնի են դատարանի կողմից վեճի ճիշտ լուծման համար նշանակություն ունեցող տեղեկություններ և հանգամանքներ։ Ուստի, անձը ստանում է վկայի կարգավիճակ միայն այն ժամանակ, երբ օրենքով սահմանված կարգով իրականացվում է հետաքննություն կամ գործը գտնվում է դատական վարույթում։

	Ընդունվել է:

Կատարվել են համապատասխան փոփոխություններ:

	13.
	ՀՀ արդարադատության նախարարություն
	Հավելվածի 7-րդ կետում <<Վարորդական վկայական>> բառերն անհրաժեշտ է փոխարինել <<Վարորդական իրավունքի վկայական>> բառերով նկատի ունենալով <<Ճանապարհային երթևեկության անվտանգության ապահովման մասին>> ՀՀ օրենքով սահմանված պահանջը։

	Ընդունվել է:

Կատարվել են համապատասխան փոփոխություններ:

	14.
	ՀՀ արդարադատության նախարարություն
	Հավելվածի 9-րդ կետու <<Դետալի>> բառն անհրաժեշտ է փոխարինել <<Բաղկացուցիչ մասերի>> բառերով նկատի ունենալով <<Շարժական գույքի, կադաստրի վարման, շարժական գույքի գրավի իրավունքի, լիզինգի պայմանագրով վարձակալության իրավունքի գրանցման մասին>> ՀՀ օրենքով սահմանված պահանջը։

	Ընդունվել է:

Կատարվել են համապատասխան փոփոխություններ:

	15.
	ՀՀ արդարադատության նախարարություն
	Հավելվածի 12-րդ կետն անհրաժեշտ է հանել, քանի որ ՀՀ քրեական դատավարության օրենսգրքի 64-րդ  հոդվածի համաձայն անձը չի կարող լինել մեղավոր կամ մեղադրյալ, քանի դեռ դատարանի կողմից նրա նկատմամբ կայացված չէ որպես մեղադրյալ ներգրավելու մասին որոշում։
	Ընդունվել է:

Հիշյալ կետում սահմանվել է դրույթ, համաձայն որի՝ համաձայնեցված հայտարարագրի այդ դաշտը պարտադիր լրացման դաշտ չէ, եւ կողմերն իրենց հայեցողությամբ են լրացնում այն: Ընդ որում, մեղքի ընդունումը հաշվի է առնվում միայն ապահովագրական ընկերության կողմից ապահովագրական հատուցման հարցը լուծելիս:



	16.
	ՀՀ արդարադատության նախարարություն
	Սույն եզրակացության 10-14-րդ կետերով ներկայացված դիտողություններն ու առաջարկությունները վերաբերում են նաև կարգի 2-րդ հավելվածին։
	Տես 10-14-րդ կետերով ներկայացված դիտողությունների ու առաջարկությունների վերաբերյալ ՀՀ կենտրոնական բանկի դիրքորոշումը:




